
MTDC, SDEC lancar makmal prototaip,
dorong penerimagunaan IR4.0 di
Sarawak

Sarawak Minister of Telecommunications and Utilities, Datuk Julaihi Narawi (left) represented the State Premier, Tan
Sri Abang Johari Tun Openg, receiving a sourvenir from Sarawak Digital Economy Corporation Bhd (SDEC) chairman
Tan Sri Mohamad Morshidi Abdul Ghani (centre) while looking on is Malaysian Technology Development Corporation
(MTDC) chairman Tan Sri Abd Rehman Mamat (right) at the launching of Prototyping Lab at TEGAS Digital Village
Kuching

o o @ o 13/06/2022 09:59 PM

KUCHING, 13 Jun (Bermama) -- Malaysian Technology Development Corporation (MTDC) hari ini
melancarkan perkongsian Makmal Prototaip dengan kerjasama Sarawak Digital Economy
Corporation Bhd (SDEC) untuk mendorong penerimagunaan Revolusi Industri 4.0 (IR4.0) di

negeri itu.



Kerjasama itu bagi membangunkan kemudahan IR4.0 yang pertama seumpamanya di Sarawal,

turut melibatkan rakan ekosistern MTDC iaitu Akar Indah Engineering Sdn Bhd, T-Robot Sdn Bhd
dan 3D GENS Sdn Bhd.

Pengerusi MTDC Tan Sri Abd Rahman Mamat berkata MTDC akan membantu SDEC dalam
bidang seperti penerimagunaan dan pemindahan teknologi, pemindahan ilmu, pembangunan
kemahiran dan kapasiti, rangkaian perniagaan, akses terhadap program utama serta pelaburan.

“Bagi melaksanakan penerimagunaan dan pemindahan teknologi, elemen terpenting bagi kami
adalah eksosistem, maka, pihak berkuasa negeri dan persekutuan seperti MTDC berupaya

menyumbang untuk mencipta ekosistem yang kondusif, terutamanya untuk Perusahaan Kecil
dan Sederhana (PKS).

“Satu perkara lagl adalah kepentingan pembangunan bakat kerana, apabila melibatkan
penerimagunaan teknologi, kami memerlukan pekerja berkemahiran tinggi untuk tujuan
tersebut,” katanya kepada pemberita selepas pelancaran Makmal Prototaip di Kampung Digital
TEGAS (TDV) hari ini.

Makmal itu dilancarkan oleh Menteri Utiliti dan Telekomunikasi Sarawak Datuk Julzihi Narawi,

mewalkili Premier Sarawak Tan Sri Abang Johari Tun Openg.

Abang Johari dalam teks ucapannya yang dibacakan oleh Julaihi berkata, makmal prototaip itu
akan menjadi batu loncatan untuk Sarawak menjadi negeri berpendapatan tinggi menjelang
2030.

Makmal prototaip berkenaan akan berperanan sebagai pusat untuk menyediakan sckongan
menyeluruh bagi penerimagunaan IR4.0 yang memanfaatkan peserta industri ekosistern melalui
pendedahan kepada industri, serta pakar IR4.0, teknologi dan program pembangunan bakat.

Sementara itu, Pengerusi SDEC Tan Sri Mohamad Morshidi Abdul Ghani berkata pihaknya
bercadang melanjutkan kerjasama dalam ekosistem digital Sarawak untuk mempromosikan
makmal prototaip itu kepada PKS dan syarikat-syarikat di negeri itu.

“Kami tidak boleh ketinggalan, itulah sebabnya kami perlu mengaktifkan semula kesemuanya
melalui kerjasama dengan MTDC, justeru, membalehkan pemula niaga teknologi kami untuk
bekerjasama dengan mereka dan PKS, serta melangkah pantas menuju IR4.0.

“Masa depannya amat baik kerana ekosistem ini telah sedia ada di sana dari segi sokongan
kerajaan, pembangunan bakat dan teknologi yang akan dibawakan oleh rakan niaga kami, di

peringkat tempatan dan antarabangsa” katanya.

Pada majlis itu, SDEC turut memeterai beberapa memorandum persefahaman berhubung
kerjasama dengan MTDC dan rakan ekosistemnya sempena pelancaran makmal prototaip
tersebut.



